
“Moody’s” reytinq agentliyi Azərbaycanın maliyyə 

sektorundakı islahatları müsbət qiymətləndirib
 � “Moody’s” reytinq agentliyi son hesabatında 

Azərbaycanın mövqeyini sabit “Ba2” səviyyəsində təsdiqləyib. 
Hesabatda qeyd edilib ki, maliyyə sektorundakı islahatlar 
əhali kütləsinin borc risklərini azaltmaq və kredit verilməsinin 
bərpasına yönəlib.

Xatırladaq ki, “Moody’s” reytinq 
agentliyi Azərbaycanın maliyyə 
sektorunda aparılan islahatlar barədə 
mütəmadi olaraq qiymətləndirmə apa-
rır və agentliyin daha əvvəl açıqla-
dığı hesabatında hökumətin prob-
lemli kreditlərin həlli istiqamətində 
təşəbbüsü yüksək dəyərləndirib.

Maliyyə Bazarlarına Nəzarət 
Palatasından (MBNP) bildirilib ki, 
böyükhəcmli xarici aktivlər üzrə 
xalis kreditor statusu və neft-qaz 
gəlirlərinin effektiv surətdə digər 
sektorlara yönəldilməsi hesabına 
daxili siyasi sabitliyin təmin olun-
ması “Moody’s” reytinq agentliyi 
tərəfindən ölkənin kredit etibarlılığını 
səciyyələndirən güclü tərəflər kimi 
vurğulanıb.

Həmçinin hesabatda qeyd olunub 
ki, fiskal və maliyyə sektorunda 
aparılan islahatlar Azərbaycanın 
suveren kredit etibarlılığını zərbələrə, 
elastikliklərə davamlılığını artıra, 
həmçinin hökumətin borc yükünü və 
bank sistemi riskini aşağı sala bilər.

“Moody’s” agentliyi ölkənin 
maliyyə sektorunda kreditlərin 
artmasını müsbət trend kimi qeyd 
edib. Agentliyin qiymətləndirməsinə 
əsasən, fiziki şəxs və müəssisələrə 
kreditlərin verilməsi 2018-ci ilin de-
kabrından artmaqdadır.

Hesabatda bildirildiyi kimi, neft-
qaz gəlirlərinin səmərəli surətdə digər 
sektorlara yönəldilməsi daxili siyasi 
sabitliyin təmin olunmasını, eyni 
zamanda, ölkənin kredit etibarlılığını 
şərtləndirib. 

Yeri gəlmişkən, bir müddət bun-
dan əvvəl Beynəlxalq Maliyyə İnstitu-
tunun (IIF) Qafqaz və Mərkəzi Asiya 
üzrə  hesabatında da sözügedən 
məsələ diqqətə çatdırılmışdı. Bildiril-
mişdi ki, ucuz xammal qiymətlərinə və 
regional iqtisadiyyata təsir göstərən 
Rusiya ilə Çində artımın aşağı 
templərinə baxmayaraq, Azərbaycan 
iqtisadiyyatında artım davam edəcək.

Hesabatda deyilirdi ki, 
Azərbaycan iqtisadiyyatında hazır-
da genişləndirmə prosesi gedir, bu 
il ümumi daxili məhsulun (ÜDM) 
2,8 faiz artacağı proqnozlaşdırı-
lır. Analitiklər gələn il isə 2,9 faiz 
həcmində artımın qeydə alınacağını 
bildirirlər. 

“Moody’s”un hesabatını 
şərh edən analitiklərin fikrincə, 
Azərbaycanda artım Cənub Qaz 
Dəhlizinin açılması və xidmət 
sahəsinin daha da təkmilləşməsi ilə 
əlaqədardır. Adıçəkilən  qaz dəhlizi 
karbohidrogenlərin, xüsusilə də təbii 
qazın hasilatını artırmağa imkan 
verməlidir. Onun aparıcı elementi 
olan Trans-Adriatik boru kəməri 2020-
ci ildə “Şahdəniz” yatağından Avro-
paya ildə 10 milyard kubmetr təbii 
qazın tədarükünə başlamağa təsir 
göstərəcək. 

Ölkənin həm büdcə, həm də 
cari hesabları profisitdədir və neft 
qiymətlərindəki müsbət dəyişikliklər 
qızıl-valyuta ehtiyatlarının artması-
na kömək edib. 2019-cu ilin birinci 
yarısında yük daşımaları əvvəlki ilin 
eyni dövrü ilə müqayisədə 1,5 faiz 
yüksəlib.

SOCAR tərəfindən neft və qaz ha-
silatı 2018-ci il səviyyəsindədir, xam 
neft ixracı cüzi artıb, təbii qaz, emal 
olunmuş neft və neft məhsullarının 
ixracı isə əhəmiyyətli dərəcədə artıb. 
Eyni zamanda,  ölkə Şərqi Avropa-
ya xalis elektrik enerjisi ixracçısına 
çevrilib.

Bundan sonrakı dövr üçün qarşıda 
duran əsas vəzifə şaxələndirməyə, 
inteqrasiyaya və özəl sektorun im-
kanlarının genişləndirilməsinə xidmət 
etməkdir.

Ölkə iqtisadiyyatında struktur 
islahatlarının davam etdirilməsi 
bu sahədə artımın dinamikliyini 
şərtləndirir. Yeri gəlmişkən, son 
bir il iqtisadiyyatda islahatların 
dərinləşməsi, struktur yeniləşməsi 
kimi yadda qalıb. Bu müddətdə 
iqtisadi islahatlar keyfiyyətcə yeni 
mərhələyə qədəm qoyub. Bu, 
investisiya mühitinin daha da yaxşı-
laşdırılması, xüsusən də iş adamları 
üçün yeni imkanların, o cümlədən, 
güzəştli kreditlərə çıxış imkanlarının 
artırılması, eyni zamanda, idarəetmə 
sistemində çevikliyin artırılma-
sı ilə bağlı struktur islahatlarının 
genişləndirilməsi deməkdir.

Həyata keçirilən iqtisadi islahatlar, 
gömrük və vergi sahəsində şəffaflıqla 
bağlı görülən işlər büdcə daxilolma-
larına da müsbət təsir göstərib. Məhz 
bunun nəticəsidir ki, dünya miqya-

sında uğurla inkişaf edən ölkələr 
sırasında olan Azərbaycan iqtisadiy-
yatı cari ilin birinci yarısında  2,4 faiz, 
qeyri-neft sektoru 3,2 faiz, qeyri-neft 
sənayesi 15,7 faiz, ticarət dövriyyəsi 
20 faizdən çox, qeyri-neft ixracı 15 
faiz, kənd təsərrüfatı məhsullarının is-
tehsalı 13 faiz artıb. Ölkə iqtisadiyya-
tına 6 milyard dollardan çox sərmayə 
qoyulub ki, bunun da böyük hissəsi 
qeyri-neft sektorunun payına düşür.   
Valyuta ehtiyatları rekord həddə 
çataraq 49 milyard dollar səviyyəsinə 
yüksəlib. Bu ilin 6 ayında əhalinin 
gəlirləri 6,6 faiz artıb, inflyasiya 2,5 
faiz təşkil edib.

Burada bir məqama da diqqət 
yetirmək istərdik. Belə ki, əlverişli 
coğrafi mövqeyi olan Azərbaycanın 
tranzit potensialının reallaşdırılma-
sı Prezident İlham Əliyevin iqtisadi 
şaxələndirmə siyasətində mühüm 
yer tutur. Əvvəlki dövrdə olduğu 
kimi, bu ilin birinci yarısında da 
ölkənin nəqliyyat-tranzit imkanları-
nın genişləndirilməsi istiqamətində 
tədbirlər davam etdirilib. Cari   ilin 6 
ayında ölkə ərazisindən 4,1 milyon 
ton tranzit yük daşınıb. Bu dövr 
ərzində Şimal-Cənub nəqliyyat dəhlizi 
ilə daşınan yüklərin həcmində 63 faiz 
artım müşahidə olunub, 131 min ton 
yük daşınıb. Şimal-Qərb və Şərq-
Qərb nəqliyyat dəhlizləri üzrə daşınan 
yüklərin həcmində də əhəmiyyətli 
dərəcədə artım qeydə alınıb. Belə 
ki, yanvar-iyul aylarında Şimal-Qərb 
nəqliyyat dəhlizi ilə daşınan ümumi 
tranzit yükün həcmi 70 faiz artaraq 
829 min ton təşkil edib. Şərq-Qərb 
nəqliyyat dəhlizi ilə daşınan qeyri-
neft məhsullarının həcmi isə 42,8 faiz 
artaraq 795 min ton olub.

Bu ilin birinci yarısında özəl sek-

torun inkişafı, sahibkarlıq fəaliyyətinin 
genişləndirilməsi istiqamətində 
sistemli tədbirlər davam etdirilib. 
Hesabat dövründə sahibkarlara 1130 
lisenziyanın verilməsi, onun da 568-
nin yeni, 562-nin isə müddətsiz lisen-
ziyalarla əvəzetmədən ibarət olması 
qeyd edilən fikrin bariz ifadəsidir.   

Son illərdə özəl sektorda həyata 
keçirilən layihələrə dövlət dəstəyi 
tədbirləri daha da gücləndirilib. Bu 
sahənin  uzunmüddətli və əlverişli 
şərtlərlə maliyyə resurslarına çıxı-
şının təmin olunması üçün cari ilin 
birinci yarısında sahibkarlığın güzəştli 
kreditləşdirilməsi davam etdirilib. Bu 
ilin altı ayında İqtisadiyyat Nazirli-
yinin Sahibkarlığın İnkişafı Fondu 
tərəfindən müvəkkil kredit təşkilatları 
vasitəsilə ümumi dəyəri 178 milyon 
manat olan 510 investisiya layihəsinin 
maliyyələşdirilməsinə 50 milyon 
manatadək güzəştli kredit verilib. 

Bu kreditlərdən istifadə etməklə 
investisiya layihələrinin reallaşdırıl-
ması 1265 yeni iş yerinin açılmasına 
imkan yaradır. Güzəştli kreditlərin 68 
faizi aqrar sektorun, 32 faizi sənaye 
istehsalı və emalının, eləcə də 44 
faizi regionların, 56 faizi isə Bakı 
qəsəbələrinin payına düşür.

Beləliklə, qeyd edilənlər bir daha 
göstərir ki, Azərbaycan Prezidenti 
İlham Əliyev ulu öndər Heydər Əliyev 
siyasi kursunu uğurla davam etdirir. 
Dövlət başçısının “Bizim hamımızın 
məqsədi ondan ibarət olmalıdır ki, 
ölkəmizin maraqlarını müdafiə edək, 
ölkəmizi bütün bəlalardan qoruyaq, 
sabitliyi, inkişafı davam etdirək” 
strateji xətti qarşıdakı illərdə də 
Azərbaycanın dayanıqlı inkişafı üçün 
möhkəm zəmin yaradır.

V.BAYRAMOV, “Xalq qəzeti”  

Maarifləndirici kurslar 
bələdiyyə seçkilərinə 

hazırlıq məqsədi daşıyır
 � Prezident İlham Əliyevin 2011-ci il 27 dekabr tarixli sərəncamı 

ilə təsdiq edilmiş “Azərbaycan Respublikasında insan hüquq və 
azadlıqlarının müdafiəsinin səmərəliliyini artırmaq sahəsində Milli 
Fəaliyyət Proqramı”nın seçki komissiyalarına aid hissəsinin icrası 
ilə bağlı Mərkəzi Seçki Komissiyası (MSK) seçki komissiyalarının 
maarifləndirilməsi layihəsi çərçivəsində oktyabrın 15-dən Sumqayıtda 
fəaliyyət göstərən 4 dairə seçki komissiyasında seçki hüququ üzrə 
ixtisaslaşdırılmış kurslara başlayıb.

Aşağı seçki komissiyaları üzvlərinin 
bələdiyyə seçkiləri ilə bağlı müxtəlif 
istiqamətlərdə maarifləndirilməsi məqsədi 
daşıyan kurslarda Sumqayıt üzrə dairə 
seçki komissiyalarının sədr, katib və üzvləri, 
məntəqə seçki komissiyalarının sədrləri 
iştirak edib.

AZƏRTAC xəbər verir ki, tədris proqramı-
na uyğun olaraq 42 saylı Sumqayıt  2 və 43 
saylı Sumqayıt 3 seçki dairələrində kurslar 
keçirilib. MSK-nın üzvü Ramiz İbrahimov 
kurslarda çıxış edərək bildirib ki, ölkəmiz 
ictimai-siyasi həyatda özünəməxsus yeri olan 
bələdiyyə seçkiləri ərəfəsindədir. Azərbaycan 
Konstitusiyasının 142-ci maddəsinə əsasən 
bələdiyyələr seçkilər əsasında yaradılır. 
Yerli özünüidarəetmə orqanlarının yenidən 
formalaşmasında mühüm yer tutan növbəti 
bələdiyyə seçkilərinin də demokratik, azad, 
ədalətli, şəffaf və beynəlxalq standartlara 
uyğun keçiriləcəyi birmənalıdır. O, bələdiyyə 
seçkilərinə hazırlıq məqsədi daşıyan kurs-
ların rolundan danışaraq, beş milyondan 
artıq daimi seçicinin, çoxsaylı namizəd və 
onların təmsilçilərinin, müşahidəçi və KİV 
nümayəndələrinin seçki prosesində iştira-

kının təşkilinə yönəldilən maarifləndirmə 
tədbirlərinin əhəmiyyətini vurğulayıb. Qeyd 
edilib ki, seçkilərin hazırlanıb keçirilməsi 
səlahiyyətlərini həyata keçirən dövlət orqanı 
kimi Mərkəzi Seçki Komissiyasının (MSK) 
çoxşaxəli fəaliyyətində maarifləndirmə işinin 
təşkili mühüm yer tutur. 

R.İbrahimov seçki komissiyaları tərəfindən 
seçki subyektlərinin maarifləndirilməsi 
məqsədilə həyata keçirilən bütün tədbirlərin 
nəticə etibarilə seçki praktikasının və 
seçki subyektlərinin hazırlıq səviyyəsinin 
təkmilləşdirilməsinə, seçkilərin beynəlxalq 
standartlara uyğun keçirilməsinə dəyərli töhfə 
kimi dəyərləndirib.

Kurslarda MSK-nın sektor müdiri Ziya 
Atəşli, şəhər icra hakimiyyəti başçısının 
müavinləri Akif Quluyev və birinci müavin 
Teymur Səmədov, məhkəmə hakimləri 
Rəşad Qoşqarlı və Fikrət Əliyev tərəfindən 
təqdimatlar keçirilib və müxtəlif mövzular 
ətrafında müzakirələr aparılıb.

MSK-nın təşkil etdiyi genişmiqyaslı 
maarifləndirmə layihəsi olan seçki hüququ 
üzrə ixtisaslaşdırılmış kurslar üç gün davam 
edəcək.

 � Son 16 ildə ölkənin ərzaq təhlükəsizliyi, 
əhalinin keyfiyyətli qida məhsulları ilə təmin edilməsi 
iqtisadi siyasətin ən əsas istiqamətlərindən biri kimi 
müəyyənləşdirilib. Qarşıya qoyulan vəzifələrin vacibliyini 
və miqyasını nəzərə alaraq, Ərzaq təhlükəsizliyi üzrə 
Dövlət Proqramı qəbul edilib və uğurla həyata keçirilib. 

Qeyd edək ki, sözügedən 
sahədə idxalı azaltmaq, ixracın isə 
həcmini artırmaq dövlətin qarşıya 
qoyduğu prioritet vəzifələrdəndir. 
Bu məqsədlə respublikada 
istiqamətlər müəyyənləşdirilib 
və hazırda onlar uğurla həyata 
keçirilir. 

Prezident İlham Əliyevin 
rəhbərliyi altında son illərdə  çevik 
və qətiyyətli, uzaqgörən  siyasət 
nəticəsində mühüm sosial-iqti-
sadi  uğurlara nail olub, ixracın 
şaxələndirilməsi ilə bağlı  müsbət 
nəticələr əldə edilib.

Dövlətimizin başçısı çıxış-

larının birində bu məsələnin 
mühüm önəm daşıdığını xatırla-
daraq deyib: “İxracımız da artır 
və əlbəttə ki, növbəti illərdə biz 
bu istiqamətdə öz siyasətimizi 
apararaq özümüzü daha da böyük 

nəticələrə çatdıracağıq”.
Son illərdə Azərbaycanda 

iqtisadiyyatın şaxələndirilməsi 
və investisiya qoyuluşunun 
sürətləndirilməsi, qeyri-neft 
sektorunun dinamik inkişafının 
təmin olunması, habelə ixrac 
imkanlarının genişləndirilməsi 
istiqamətlərində mühüm tədbirlər 
həyata keçirilib. “Made in Azer-
baijan” brendinin coğrafiyası 
genişləndirilib. Məhsullarımız bir 
sıra ölkələrin ticarət evlərində 
satışa çıxarılıb.

Ölkə rəhbərinin  “Qeyri-neft 
məhsullarının ixracının stimullaş-

dırılması ilə bağlı əlavə tədbirlər 
haqqında” 18 yanvar 2016-cı 
il tarixli sərəncamı, “Qeyri-neft 
məhsullarının ixracının təşviqi 
ilə bağlı əlavə tədbirlər haq-
qında” 1 mart 2016-cı il tarixli 

fərmanı və digər hüquqi sənədlər 
Azərbaycanda qeyri-neft sekto-
runun inkişafını, eləcə də  ixrac 
imkanlarının genişləndirilməsini 
sürətləndirib.

İqtisadi İslahatların Təhlili və 

Kommunikasiya Mərkəzinin “İxrac 
icmalı”nın bu ilin sentyabr ayı 
hesabatında qeyd edilir ki, yanvar-
avqust aylarında Azərbaycanın ix-
racı 13,5 milyard dollar təşkil edib. 
Bu da ötən ilin müvafiq dövrünə 
nisbətən 5 faiz çoxdur. Hesabat 
dövründə qeyri-neft sektoru üzrə 
ixrac 1 milyard 277 milyon dollar 
dəyərində olub. Beləliklə, ilin ötən 
8 ayı ərzində qeyri-neft sektoru 
üzrə ixracın həcmi 17 faiz artıb.

Bu ilin yanvar-avqust ayları 
ərzində ixrac olunan qeyri-neft 
məhsullarının çox hissəsi Rusiya-
ya, Türkiyəyə, İsveçrəyə, Gürcüs-
tana, İtaliyaya göndərilib. Həmin 
dövrdə ixracatda ilk yerdə pomi-
dor satışı dayanır, ikinci yerdə 
qızıl (sikkə kəsilməsində istifadə 
olunmayan, digər emal olunmamış 
formalarda), üçüncü yerdə isə 
pambıq mahlıcı qərarlaşıb.

Həmin dövrdə qeyri-neft 
sənayesində də məhsul ixracı art-
maqda davam edib. Plastik kütlə 
və ondan hazırlanan məmulatların 

ixracı 136,8, alüminium və ondan 
hazırlanan məmulatların ixracı 
81,3, kimya sənaye məhsullarının 
ixracı 68,5, elektrik enerjisinin ixra-
cı 58,4, qara metallar və ondan 
hazırlanan məmulatların ixracı 
41,4 milyon dollar təşkil edib. 
Ötən ilin yanvar-avqust ayları ilə 
müqayisədə alkoqollu və alkoqol-
suz içkilərin ixracı 2 dəfə, kimya 
sənayesi məhsullarının ixracı 
68,7, plastik kütlə və ondan ha-
zırlanan məmulatların ixracı 51,3, 
pambıq lifinin ixracı 49,4, pambıq 
ipliyinin ixracı 40,3, şəkər ixracı 
15,5, meyvə-tərəvəz ixracı 14,5 
faiz artıb.

2019-cu ilin avqust ayında 
isə qeyri-neft sektoru üzrə ixrac 
144,4 milyon ABŞ dolları təşkil 
etmişdir. 2018-ci ilin avqust ayı ilə 
müqayisədə 2019-cu ilin avqust 
ayında qeyri-neft sektoru üzrə 
ixrac 19 milyon ABŞ dolları və ya 
15 faiz artıb. Bu ilin avqust ayında 
qeyri neft-qaz məhsullarından ən 
çox mal Rusiyaya (31,2 milyon 

ABŞ dolları), Türkiyəyə (27,4 
milyon ABŞ dolları), İsveçrəyə 
(23,2 milyon ABŞ dolları), Gürcüs-
tana (10,3 milyon ABŞ dolları) və 
Çinə (6,4 milyon ABŞ dolları) ixrac 
edilib.

2019-cu ilin avqust ayında 
qeyri-neft sektoru üzrə ixracda 
qızılın (sikkə kəsilməsində istifadə 
olunmayan, digər emal olunmamış 
formalarda) 22,7 milyon dolları 
birinci, emal olunmamış, aşqarlan-
mamış alüminiumun 11,6 milyon 
dolları ikinci, metanolun 9,6 milyon 
dolları üçüncü olub.

Azərbaycan dünyaya təkcə 
kənd təsərrüfatı məhsullarını ixrac 
etmir. Eyni zamanda, ölkəmiz 
dünyaya yüksək texnologiyalara 
əsaslanan xidmətlər də ixrac edir. 
Belə ki, cari ilin yanvar-avqust 
aylarında “Azərkosmos” ASC 
tərəfindən dünyanın 23 ölkəsinə 
28 milyon dollar dəyərində 
xidmət (peyk telekommunikasiya 
xidmətləri və optik peyk xidmətləri) 
ixrac olunub. “Azərkosmos” ASC-

nin xidmət ixracından əldə etdiyi 
gəlir onun ümumi gəlirlərinin 89 
faizini təşkil edib. Bu ilin avqust 
ayında isə “Azərkosmos” ASC 
dünyanın 18 ölkəsinə 2,5 milyon 
dollar dəyərində xidmət ixracı 
göstərib. “Azərkosmos” ASC-nin 
cari ilin yanvar-avqust aylarında 
xidmət ixracı həyata keçirdiyi əsas 
ölkələr ABŞ, Fransa, Birləşmiş 
Krallıq, Malayziya, BƏƏ-dir.

“İxrac icmalı”nda həmçinin 
bu ilin yanvar-avqust aylarında 
Azexport.az portalına daxil olan 
ixrac sifarişləri barədə də məlumat 
verilib. Həmin icmalda göstərilir 
ki, cari ilin 8 ayında Azexport.
az portalına 399,3 milyon dollar 
dəyərində ixrac sifarişləri daxil 
olub. Bu da ötən ilin müvafiq 
dövrü ilə müqayisədə cari ilin 8 
ayı ərzində ixrac sifarişlərinin 8,8 
faiz artması deməkdir. 2019-cu 
ilin avqust ayında isə portala daxil 
olan ixrac sifarişlərinin dəyəri 52,7 
milyon dollar təşkil edib ki, bu da 
ötən ilin avqust ayı ilə müqayisədə 
2,3 faiz çoxdur. Həmçinin həmin 
dövrdə portala daxil olan ixrac 
sifarişlərinin ilk beşliyində Rusiya 
11,4 faiz, Türkiyə 5,8 faiz, ABŞ 5,8 
faiz, Hindistan 5,5 faiz və İngiltərə 
5,2 faizlə qərarlaşıb.

Bu ilin avqust ayında Azexport.
az portalına ən çox ixrac sifarişi 
pambıq məhsulları, tütün, şərab, 
toyuq əti, yumurta, soğan, meyvə 
şirəsi, qənnadı məhsulları, tikinti 
materialı, xiyar, çay, qurudulmuş 
meyvə, zəfəran, bal, meyvə tamlı 
süd, qablaşdırılmış mineral su, 
mühərrik yağı, mebel dəsti, gül və 
s. mallara daxil olub.

“İxrac icmalı”nda göstərilib 
ki, bu ilin sentyabr ayında “Bir 
pəncərə” İxraca Dəstək Mərkəzi 
vasitəsilə həyata keçirilən qeyri-
neft ixracının dəyəri 8,2 milyon 
dollar olub. 2019-cu ilin yanvar-
sentyabr ayları ərzində adıçəkilən 
mərkəz tərəfindən yüzlərlə sahib-
kara ixracla bağlı müvafiq sertifi-
katlar verilib və bunun sayəsində 
99,9 milyon dollar dəyərində qeyri-
neft ixracı həyata keçirilib.

